
Annotatsiya: Ushbu maqolada  yer usti   suv kadastri obyektlarining        

identifikasiya (kadastr) raqamini  ular joylashgan xududlar bo‘yicha   shakllantirish 

va berish tartibini xududlarni kadastr bo‘yicha bo‘lish tizimi  hamda  irrigasiya 

tizimlarida suv havzasining tegishli gidrografik  va gidrogeologik rayonlashishida 

qo‘llaniladigan suv obyekti nomi va raqamlari(kodlari) asosida takomillashtirish  

ishlari haqida bayon qilingan.  

Kalit so‘zlar: Suv, uchastka, xudud, ma’lumot, geofazoviy, tizim, miqdor,  

axbopot, texnologiya, monitoring, tasnif,  ma’lumotlar bazasi, kadastr raqam, 

atributiv, gidrogeologik, xatlov, kanal, daryo, xavza , qirg‘oq, inshoot. 

 

Kirish: Suv resurslaridan xududlar miqyosida foydalanish samaradorligini 

baholash mezonlari va me’yorlari hamda kadastr obyekti sifatida ularning xatlovini 

o‘tkazish, xar bir sug‘orish tizimi obyektlarini   muhofaza qilish va sanitariya-ximoya 

xududlarini  joyda belgilash  hamda kadastr raqamini shakllantirish, berish  va ularni 

suv kadastri xaritalarida ifodalash,   suv resurslarning hisobotini faqat Milliy 

geoaxborot tizimida yuritish davlatning eng muhim vazifalaridandir [1;2; 3;4].  

Davlat suv kadastri yagona davlat suv fondini tashkil etuvchi suv obektlari, suv 

resurslari, suv rejimi, sifati va undan foydalanish haqidagi, shuningdek, suvdan 

foydalanuvchilar to‘g‘risidagi tartibga solingan, doimiy to‘ldirib boriladigan va zarurat 

bo‘lganda aniqlashtiriladigan ma’lumotlar to‘plamini ifodalaydi [1; 4; 5]. 

Suv obyektlari turlariga hamda suvni va undan foydalanishni o‘rganish bo‘yicha 

vazifalar taqsimotiga muvofiq   yer usti va yer osti suv obyektlari va ularning resurslari 

Davlat suv kadastrining obyektlari xisoblanadi va   suv va suv xo‘jaligi obyektlarining 

quyidagi turlari to‘g‘risidagi ma’lumotlarni o‘z ichiga oladi [1;4]: 

➢ Suv obyektlari: 

• Daryolar;  

• turli suv tizimlarini birlashtiruvchi, oqar suvni hududiy qayta taqsimlashga yoki 

sug‘orishga xizmat qiluvchi kanallar;  

• ko‘llar va suv omborlari; 

• muzliklar;  

• yer osti suvlari (havzalar, suvli gorizontlar, konlar). 

 

Suvdan foydalanuvchilarni suv resurslari va ulardan foydalanish to‘g‘risidagi 

zarur ma’lumotlar bilan ta’minlashda tezkorlikni oshirish, ma’lumotlarni qayta ishlash 

va umumlashtirish darajasini oshirish uchun suv kadastrining avtomatlashtirilgan 

axborot tizimi tashkil etiladi [1; 3; 4]. 

           Suv kadastrining avtomatlashtirilgan axborot tizimiga   suv kadastri obyektlari 

bo‘yicha ularning geofazoviy ma’lumotlarini ular joylashgan xududlarning  raqamli 

xaritalarida tasvirlashda identifikasiya (kadastr) raqamlari muxim rol o‘ynaydi [4; 5; 

6;7].         

            Suv kadastri obyektining identifikasiya (kadastr) raqami suv kadastrining 

avtomatlashtirilgan axborot tizimidagi  xududning raqamli xaritasida tasvirlangan suv 

kadastri obyekti joylashgan   yer uchastkasining chegarasini va  matn ko‘rinishidagi 

geofazoviy ma’lumotlarini qidirib topish  hamda idoraviy quyi tizimlar o‘rtasida 

ma’lumotlar almashinuvini ta’minlash imkonini yaratadi [3; 5; 6].. Bu ma’lumotlar,   

xar bir xudud bo‘yicha suv kadastri obyektlarini  ro‘yxatdan o‘tkazish, suv 

resurslarining rejimi, foydalanishi, shuningdek suvdan foydalanuvchilar to‘g‘risidagi 

miqdor, sifat va qiymat ko‘rsatkichlari haqida ishonchli, zamonaviy va tezkor 

axborotlarni olish, tartibga solish, saqlash va ularni foydalanuvchilarga taqdim etish 

jarayonlarini takomillashtirish zarurligi mazkur tadqiqot ishining dolzarbligini belgilab 

beradi.  

  Tadqiqot metodologiyasi  va uslublari. Tadqiqotning obyekti sifatida yer 

usti suv obyekti xisoblanadigan  Samarqand viloyati Zarafshon irrigasiya tizimlari 

xavza boshqarmasi xisobidagi Darg‘om kanali va uning o‘ng-chap qirg‘og‘idagi   

kanallar tizimi asos qilib olindi. 

Tadqiqotning predmeti bo‘lib Samarqand viloyati Zarafshon irrigasiya 

tizimlari xavza boshqarmasi xisobidagi Darg‘om kanali va uning o‘ng-chap 

qirg‘og‘idagi   kanallar tizimining  identifikasiya (kadastr) raqamlarini ular joylashgan 

xududlar bo‘yicha   shakllantirish va berish tartibini takomillashtirish  hisoblanadi. 

 Tadqiqot jarayonida statistik tahlil,  dala xatlovi, guruhlash, tizimlashtirish, 

natijalar ishonchliligini kompyuter dasturlarida kayta tekshirish  usullaridan 

foydalanilgan. 

 

Tadqiqot natijalarining ishonchliligi va muhokamasi. 

  Kadastr bo‘yicha bo‘lish va kadastr rakami berish tizimi ko‘chmas mulkni 

xisobga olishning yagona tizimida xar kanday ko‘chmas mulk obyektlarini ular 

joylashgan kadastr birliklari bo‘yicha bo‘lish: mintaqalar, tumanlar va viloyatga 

bo‘ysunuvchi shaharlar, kadastr zonalari, kadastr massivlari, kadastr mavzelari, yer 

uchastkalari darajasida  bir xilda identifikasiyalashni ta’minlashi kerak [4; 5;].  

Suv kadastri obyektlari bir va bir nechta ma’muriy xududlarda joylashishi (1-

rasm) va ularga berilayotgan kadastr raqami (Darg‘om kanalining kadastr raqami14:)  

butun  yer usti suv obyektiga berilgan identifikasiya (kadastr)  raqami   hisoblanib,  

quyidagi masalalarni yechish imkoniyatini bermaydi:          

1-rasm. Darg‘om kanali  va  uning  o‘ng- chap qirg‘oq kanallar tizimi

Birinchidan, suv kadastrining avtomatlashtirilgan axborot tizimidagi xududning 

raqamli xaritasida tasvirlangan yer usti suv kadastri obyekti joylashgan yer 

uchastkasining chegarasini va  matn ko‘rinishidagi geofazoviy ma’lumotlarini  aloxida 

ma’muriy xududlar (Masalan, Urgut yoki Pastdarg‘om tumani) bo‘yicha ajratib berish; 

Ikkinchidan, yer usti suv kadastri obyekti joylashgan xudud bo‘yicha    suvdan 

foydalanuvchilar to‘g‘risidagi miqdor, sifat va qiymat ko‘rsatkichlari asosida 

hisobotlar shakllantirish; 

Uchinchidan, yer usti suv kadastri obyekti joylashgan xududning geoportalini 

yaratish; 

To‘rtinchidan, irrigasiya tizimlari xavza boshqarmasi va tuman(shaxar) 

bo‘limlarining  xududdagi yer usti suv kadastri obyektlarining geofazoviy, statistik   va 

boshqa ma’lumotlaridan tezkor foydalanish.   

   Yer usti suv kadastri obyektlari bir va bir nechta ma’muriy xududlarda 

joylashishini (1-rasm) inobatga olgan xolda identifikasiya (kadastr) raqamlarini 

shakllantirishda va  berishda suv kadastri obyekti 

 joylashgan yer uchastkasining kadastr raqami va ularning joylashuvi (1-shakl) asosida  

quyidagi ketma ketlikda  takomillashtirish maqsadga muvofiq bo‘ladi:  

- Xududlar va  irrigasiya tizimlarida suv havzasining tegishli gidrografik  va 

gidrogeologik rayonlashishida qo‘llaniladigan suv obyekti nomlari (2-shakl) asosida  

kadastr birliklari bo‘yicha bo‘lish tizimi [5; 8;]; 

- kadastr birliklari bo‘yicha bo‘lish tizimi  va  irrigasiya tizimlarida suv 

havzasining tegishli gidrografik  va gidrogeologik rayonlashishida qo‘llaniladigan suv 

obyekti  raqamlari(kodlari) [4; 5;] asosida  (3-shakl). 

Er usti suv kadastri obyektlarining  kadastr raqami quyidagi tuzilmaga ega 

bo‘ladi: 

➢ AA : VV : VV : S : D : G : YYYYYYYY: HH: KK  bunda: 

Darg‘om kanalining  o‘ng va chap qirg‘oq chiquvchi kanallarining joylashuv 

sxemasi 

1-shakl 

 

Er usti suv kadastri obyektlarini  kadastr birliklari bo‘yicha bo‘lish tizimi  

2-shakl 

Er usti suv kadastri obyektlariga   identifikasiya (kadastr) raqamlarini 

shakllantirish va berish 

3-shakl 

 

https://t.me/ResearchEdu_Journal


RESEARCH AND EDUCATION                ISSN: 2181-3191                VOLUME 3 | ISSUE 5 | 2024  

 

        

 

https://t.me/ResearchEdu_Journal              Multidisciplinary Scientific Journal               May, 2024 23 

 

 

 

 

▪ AA-  Mintaqaning raqami(kodi)ni bildiruvchi ikki razryadli o‘nli son; 

Kadastr birliklari Identifikatsiya 

kodi 

Kadastr raqami 

Mamuriy mintaqa raqami 
AA 

Samarqand viloyati – 14 

Qashqadaryo viloyati – 18 

Mamuriy  mintaqadagi  

 xududiy tuzilma raqami 
BB 

Urgut  tumani – 14 

 Chiroqchi tumani-14 

DKYaTdagi Davlat suv 

kadastrining shartli raqami  
VV Davlat suv kadastri - 03 

Davlat suv kadastri tematik 

qatlamining shartli raqami  
S 

“Yer usti suvlari”  -1 

 

   Gidrografik hududning 

shartli raqami (asosiy 

daryoning havzasi)  

D 

Sirdaryo daryo havzasi-1 

Amudaryo daryo havzasi-2 

Drenajsiz suv havzasi-3 

Asosiy daryo havzasi bo‘yicha 

gidrogeologik hududning 

shartli raqami  

G 

Zarafshon -1 

Qashqadaryo-2 

Idoraviy ro‘yxat bo‘yicha yer 

usti suv  kadastri  obyektining 

seriya raqami 

YYYYYYYY 

“Yer usti suvlari”   (Daryo va 

markaziy kanallar bo‘yicha): 

Darg‘om kanali 31100078 

   Xududiy tuzilmadagi  yer 

usti  suv kadastri obyektining  

kadastr     raqami 

HH 

Darg‘om kanalining Urgut tumanidagi 

kadastr raqami: 

14:14:03:01:2:1:31100078 

Darg‘om kanalining Qashqadaryo 

viloyati    Chiroqchi tumanidagi 

kadastr raqami: 

18:14:03:1:2:1:31100078:04 

Davlat suv kadastri obektining: 

 -chap qirg‘oq  chiquvchi  

kanalining shartli raqami  

 

 

- o‘ng  qirg‘oq  chiquvchi  

kanalining shartli raqami KK 

 

 

➢ Darg‘om markaziy kanalidan 

chiquvchi chap qirg‘oq Aylanma 

Darg‘om oraliq kanalining  Urgut 

tumani  xududidagi kadastr raqami: 

14:14:03:01:2:1:31100078:01 

➢ Darg‘om markaziy kanalidan 

chiquvchi o‘ng qirg‘oq Yangi  

Darg‘om oraliq kanalining Urgut 

tumani  xududidagi kadastr raqami: 

14:14:03:01:2:1:31100078:02 

▪ VV- Mintaqa tarkibidagi ma’muriy-hududiy tuzilma (ma’muriy tuman, viloyat 

bo‘ysunishidagi raqami(kodi)ni bildiruvchi ikki razryadli o‘nli son;  

▪ VV- DKYaTdagi Davlat suv kadastrining shartli  raqami(kodi)ni bildiruvchi ikki 

razryadli o‘nli son; 

▪ S- Davlat suv kadastri tematik qatlamining shartli raqami(kodi)ni bildiruvchi bir 

razryadli o‘nli son; 

▪ D- Gidrografik hududning shartli (asosiy daryoning havzasi) raqami(kodi) ni 

bildiruvchi bir razryadli o‘nli son; 

▪ G- Asosiy daryo havzasi bo‘yicha gidrogeologik hududning shartli  raqami 

(kodi)ni bildiruvchi bir razryadli o‘nli son; 

▪ YYYYYYYY- Idoraviy ro‘yxat bo‘yicha yer usti suv  kadastri  obyektining 

seriya raqami(kodi)ni bildiruvchi sakkiz razryadli o‘nli son;  

▪ NN- Xududiy tuzilmadagi  yer usti  suv kadastri obyektining  kadastr     

raqami(kodi)ni bildiruvchi ikki razryadli o‘nli son;  

▪ KK-  Davlat suv kadastri obektining  chap( toq sonli)  va o‘ng(juft sonli) qirg‘oq  

chiquvchi  kanalining shartli raqami(kodi)ni bildiruvchi ikki razryadli o‘nli son;   

Xar bir suv kadastri obyektlariga ular joylashgan   hudud bo‘yicha bitta 

identifikasiya (kadastr)   raqami beriladi va yozuvlar davlat reyestr kitobida ro‘yxatdan 

o‘tkaziladi (2-rasm). 

Xulosa: Xar bir suv kadastri obyektiga  joylashgan   hudud bo‘yicha  

identifikasiya (kadastr)   raqamining  berilishi  mazkur suv obyekti bo‘yicha  quyidagi  

masalalarni yechish imkoniyatlari  yaratiladi: 

▪ Xar bir suv kadastri obyekti bo‘yicha joylashgan   yer uchastkasining chegarasini 

va  matn ko‘rinishidagi geofazoviy ma’lumotlarini  aloxida ma’muriy xududlar 

bo‘yicha ajratib  olish; 

▪ suv kadastri obyekti joylashgan xudud bo‘yicha suvdan foydalanuvchilar  

2-rasm. Darg‘om kanalining Qashqadaryo viloyati    Chiroqchi tumanidagi 

kadastr raqamining berilishi  va  davlat reyestr kitobida ro‘yxatdan o‘tkazilishi 

 

to‘g‘risidagi miqdor, sifat va qiymat ko‘rsatkichlari asosida hisobotlarni  shakllantirish  

va hudud bo‘yicha umumlashtirish hamda Milliy geografik axborot tizimiga taqdim 

etish; 

▪ irrigasiya tizimlari xavza boshqarmasi va tuman(shaxar) bo‘limlarining  

xududdagi yer usti suv kadastri obyektlarining geofazoviy, statistik   va boshqa 

ma’lumotlaridan tezkor foydalanish, nazoratini tashkil qilish va tegishli tashkilotlarga 

integrasiyasini ta’minlash; 

▪ suv kadastri obyekti joylashgan xududning suv kadastri geoportalini yaratish  va 

integrasiya qilish 

